
 
ᐱᕙᓪᓕᐊᓂᕐᒧᑦ ᐅᓂᒃᑲᐅᓯᖅ-ᐃᒪᐅᑉ ᓇᒧᙵᐅᕙᓪᓕᐊᕙᖕᓂᖓᓄᑦ ᐊᓯᔾᔨᖅᓴᕋᐃᓐᓂᖓᓄᓪᓗ ᖁᑦᑎᒃᑐᒥ 
ᐅᑭᐅᖅᑕᖅᑐᒥ ᐃᒪᖅᓲᓂᕆᔭᖏᓐᓂᒃ: ᐊᒻᒧᒃᐸᓪᓕᐊᔪᑦ ᒪᑯᐊᓗ ᓄᐃᕙᓪᓕᐊᔪᑦ ᓄᓇᒦᑦᑐᑦ-ᐊᕐᕌᒍᒐᓴᖕᓄᑦ 
ᓚᐃᓴᕆᔭᐅᔪᖅ: #02 134 11N-M 
 
ᖁᑦᑎᒃᑐᒥ ᐅᑭᐅᖅᑕᖅᑐᒥ ᐃᒪᖅᓲᓂᖏᑦ ᐱᒻᒪᕆᐊᓘᕗᑦ ᓄᓇᒦᖦᖢᑎᑦ ᑭᓯᐊᓂ ᐊᒥᒐᖅᑐᓂᒃ ᑐᓴᖅᑕᐅᔪᒃᓴᓂᒃ 
ᑕᒪᒃᑯᓄᖓ ᐱᑕᖃᕐᒪᑦ. ᐊᕐᕌᒍᓂᐊᓕᕐᒥᔪᓂ ᐊᒡᒋᖅᐸᓪᓕᐊᔪᓂ, ᑕᒪᓐᓇ ᖃᐅᔨᓴᕐᓂᖅ ᑐᕌᕆᔭᖃᖅᐳᖅ ᖃᐅᔨᓴᕐᓂᕐᒥᒃ 
ᖃᓄᕐᓗ ᐊᖏᑎᒋᖕᒪᖓᑦ ᑯᕕᕙᓪᓕᐊᔪᖅ ᒪᕐᕉᖕᓂᑦ ᐊᖏᔫᖕᓂᒃ, ᐊᑦᑎᒃᑐᒦᑦᑐᓂᒃ ᐃᒪᖅᓲᓂᖏᓐᓂᑦ ᑐᒃᑐᓯᐅᕐᕕᖕᒥ 
(ᑐᒃᑐᓕᐊᕐᕕᐅᑉ ᓇᖅᓴᖓᓂ, Alison Inlet-ᒥ) ᐊᒃᑐᐊᓂᖃᖅᑎᓪᓗᒍᓗ ᐊᐳᑎᐅᑉ ᐊᐅᒃᐸᓪᓕᐊᕙᖕᓂᖓᓄᑦ, 
ᑎᒡᔭᐅᖅᐸᓪᓕᐊᕙᖕᓂᖓᓄᑦ ᐃᒪᖅᓱᖕᒦᑉᐸᖕᓂᖓᓄᓪᓗ. 
 
ᐃᒪᐅᑉ ᓇᒧᙵᐅᕙᓪᓕᐊᕙᖕᓂᖓᓄᑦ ᖃᐅᔨᓴᕐᓂᖅ ᑐᒃᑐᓕᐊᕐᕕᐅᑉ ᓇᖅᓴᖓᓂ, ᕿᑎᖅᐸᓯᐊᓂ ᑐᒃᑐᓯᐅᕐᕕᐅᑉ 
ᐅᕙᓂᓗ, Alison Inlet, ᓂᒋᖅᐸᓯᐊᓂ ᐊᑭᓐᓇᖅᐸᓯᐊᓂ ᑐᒃᑐᓯᐅᕐᕕᐅᑉ ᐃᓱᓕᑦᑕᕐᕕᖃᓚᐅᖅᐳᖅ 2011-ᖑᑎᓪᓗᒍ. 
ᑕᒪᓐᓇ ᑕᐃᒪᐃᔾᔪᑎᖃᓚᐅᖅᑐᖅ ᑮᓇᐅᔭᓄᑦ ᐋᓐᓂᐊᑲᑕᖕᓂᕆᓚᐅᖅᑕᕐᓄᓪᓗ (ᓘᒃᑖᖅ ᑳᑎ L. ᔭᖕ). ᐊᐅᒍᔅᑦ 2011 
ᐃᓱᓕᓯᒪᓕᖅᑎᓪᓗᒍ, ᐱᖓᓱᑎᒍᑦ (ᓘᒃᑕᖅ ᑳᑎ L. ᔮᖕ-ᖃᐅᔨᓴᖅᑎᓪᓗᐊᑕᖅ, ᓘᒃᑖᖅ ᑖᕐᒧ ᕆᒥᐅᓪ-GIS/RS-ᒧᑦ 
ᐊᔪᙱᓐᓂᖃᓪᓚᕆᒃᑐᖅ, ᐊᑕᐅᓯᕐᓗ ᐃᓕᓐᓂᐊᖅᑎ-ᕚᓕᓐ ᔅᑎᐅᕐ) ᐱᓚᐅᖅᑐᑦ ᐃᒪᐅᑉ ᓇᓃᓐᓂᖓᓄᑦ 
ᓇᓗᓇᐃᒃᑯᑕᕐᓂᒃ ᐊᖏᔪᓂᑦ ᒥᑭᑦᑐᓂᓪᓗ ᑰᖕᓂᑦ ᑯᕕᕙᓪᓕᐊᔪᓂᑦ ᑐᒃᑐᓕᐊᕐᕕᐅᑉ ᓇᖅᓴᖓᓂᑦ ᐃᒪᖅᓲᓂᖓᓂᓪᓗ 
ᐆᒪ, Alison Inlet. ᑕᒪᒃᑯᐊ ᖃᐅᔨᓴᕈᑕᐅᔪᑦ ᓱᓕ ᒫᓐᓇ ᖃᐅᔨᓴᖅᑕᐅᕙᓪᓕᐊᕗᑦ ᑭᓯᐊᓂ ᐃᒪᓐᓇᐅᖅᑰᔨᔪᖅ, 
ᐱᔪᓐᓇᓚᐅᖅᑐᒍᑦ ᐊᐅᒃᐸᓪᓕᐊᓂᕆᔭᖓᓂᑦ, ᑯᕕᕙᓪᓕᐊᓕᖅᑎᓪᓗᒍ, ᑯᕕᕙᓪᓕᐊᑦᑎᐊᓕᖅᑎᓪᓗᒍᓗ ᖃᓄᕐᓗ 
ᐊᑯᓂᐅᑎᒋᔭᖓᓄᑦ ᑯᕕᕙᓪᓕᐊᔪᖅ ᐅᑭᐅᖅᑕᖅᑐᒥ ᓯᒡᔭᖏᓐᓄᑦ ᐃᒪᖏᓐᓄᑦ. ᓯᓚᒧᑦ ᖃᐅᔨᓴᕐᕕᒃ ᑐᒃᑐᓕᐊᕐᕕᐅᑉ  
ᓇᖅᓴᖓᓂ ᓄᑖᙳᕆᐊᖅᑎᑕᐅᓚᐅᕆᕗᖅ ᓄᑖᓂᒃ ᐱᖁᑎᑖᖅᑎᑕᐅᓪᓗᓂ ᒥᔅᑕ ᒃᓛᐅᑦ ᓚᐲᓐ-ᒧᑦ, ᑖᓐᓇ 
ᐊᖏᔪᖅᑳᕆᔭᐅᓚᐅᖅᓯᒪᓪᓗᓂ ᐅᑯᓄᖓ Campbell Scientific. ᑖᓐᓇ ᐱᖁᑎᑎᒍᑦ ᑐᓂᓯᓂᐅᓚᐅᖅᐳᖅ $25,000-
ᑐᐸᓗᓪᓗᐊᖅᑐᓂᒃ. 
 
ᐱᕙᒌᔭᖅᓯᒪᔭᕗᑦ 2012-ᒧᑦ ᓯᓚᒦᑦᑐᒪᓂᐅᕗᖅ ᒪᐃ 20-ᒥᑦ ᔪᓚᐃ 7-ᐸᓗᖕᒧᑦ ᑎᑭᓪᓗᒍ. 
ᐱᓕᕆᐊᖃᓪᓗᐊᑕᕐᓂᐊᖅᑐᒍᑦ ᖃᐅᔨᒪᓕᕈᒪᓪᓗᒍ ᖃᓄᖅ ᐊᖏᑎᒋᕙᖕᒪᖔᑦ ᑯᕕᕙᓪᓕᐊᔪᖅ ᐃᖅᑲᒥᐅᑕᐅᕙᒃᑐᕐᓗ 
ᓇᒧᙵᐅᕙᓪᓕᐊᕙᖕᒪᖓᑦ ᒪᕉᖕᓂᑦ ᐊᖏᔫᖕᓂᑦ ᐃᒪᖅᓲᖕᓂᑦ ᓯᒡᔭᒧᑦ ᐅᑭᐅᖅᑕᖅᑐᒥ ᐃᒪᖏᓐᓄᑦ. 
ᐃᒪᓐᓇᐃᓕᐅᖅᑐᖃᕐᓂᐊᖅᑐᖅ ᐃᓛᒃ, ᒪᕐᕉᒃ ᖃᐅᔨᓴᕐᓂᕐᒧᑦ ᐃᓂᒋᔭᐅᔫᒃ ᖃᐅᔨᓴᕈᑎᓂᒃ ᐃᓕᐅᖅᑲᐃᕝᕕᐅᓂᐊᖅᐴᒃ 
ᐃᒪᐅᑉ ᓇᓃᓐᓂᖓᓄᑦ ᖃᐅᔨᓴᕈᑎᓂᒃ ᐃᓕᔭᐅᓗᑎᒃ ᑐᒃᑐᓕᐊᕐᕕᐅᑉ ᓇᖅᓴᖓᓂ, ᑐᒃᑐᓯᐅᕐᕕᐅᑉ ᕿᑎᖅᐸᓯᐊᓂ 
ᐅᕙᓂᓗ, Alison Inlet, ᑐᒃᑐᓯᐅᕐᕕᐅᑉ ᓂᒋᖅᐸᓯᐊᓂ. ᐊᐳᒻᒥ ᖃᐅᔨᓴᑦᑎᐊᖅᑐᒻᒪᕆᐅᖃᑦᑕᕐᓂᐊᖅᑐᒍᑦ ᑖᒃᑯᓇᓂ 
ᐃᓂᓂ ᖃᐅᔨᓴᕐᓗᒋᓪᓗ ᖃᓄᖅ ᐊᐳᑎᖏᑦ ᐊᐅᒃᐸᓪᓕᐊᑎᒋᕙᖕᒪᖔᑕ ᑯᕕᕙᓪᓕᐊᓕᕌᖓᑕᓗ. ᐅᑎᓛᖅᑐᖓ ᐊᐅᒍᔅᑦ 
ᐃᓱᓕᓕᖅᐸᑦ ᐱᔭᖅᑐᕐᓗᒋᑦ ᓯᓚᒧᑦ ᖃᐅᔨᓴᕈᑏᑦ ᐃᒪᐅᓪᓗ ᓇᓃᓐᓂᖓᓄᒃ ᓇᓗᓇᐃᒃᑯᑕᐃᑦ ᑎᑎᕋᖅᐸᓪᓕᐊᕙᒃᑐᑦ.  
 
ᐱᓕᕆᖃᑎᒋᔭᐅᓂᐊᖅᑐᑦ 2012-ᒥ ᐅᐱᕐᙶᒃᑯᑦ/ᐊᐅᔭᒃᑯᑦ ᐱᓕᕆᓂᐅᔪᒥ ᐅᑯᐊᖑᓂᐊᖅᐳᑦ: ᓘᒃᑕᖅ ᑳᑎ L. ᔭᖕ 
(ᖃᐅᔨᓴᖅᑎᓪᓗᐊᑕᖅ, ᔫᒃ ᓯᓚᑦᑐᖅᓴᕐᕕᒡᔪᐊᖓᓂᑦ); ᓘᒃᑖᖅ ᐲᓐᑦ ᕼᐋᓲᓪᑦ (ᐃᓕᓴᐃᔨᕐᔪᐊᖅ , ᑰᐸᓐᕼᐊᐃᒋᓐ 
ᓯᓚᑦᑐᖅᓴᕐᕕᒡᔪᐊᖓᓂᑦ); ᒥᔅᑕ ᒃᓛᐅᑦ ᓚᐲᓐ (Campbell Scientific-ᑯᓐᓂᑦ) ᐅᑯᐊᓗ 
ᐊᓂᒍᐃᓯᒪᓕᖅᑐᑦ/ᐊᓂᒍᐃᓯᒪᙱᐊᕐᔪᒃᑐᑦ ᐃᓕᓐᓂᐊᖅᑏᑦ: ᒥᔅᑕ ᕚᓕᓐ ᔅᑎᐅᕐ, ᒥᔅᑕ ᑕᐃᓗ ᑏ ᐊᒻᒪᓗ ᒥᔅ ᒪᓄᐃᓚ 
ᑏᕗᓪ.  
 
 
 
 
     


